
 

 

 

 

 

 

 

 

          Ulloq 15.06.2020 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

Naalakkersuisunut apeqqutit: 

 Tasiilami aammalu Ittoqqortoormiuni upernaakkut sikuerutiaartarnera ilutigalugu 

umiarsuit nioqqutissanik nutaanik pajujaartalernissaat pillugu Naalakkersuisut 

sulissuteqarniarpat? 

 Uummannamut aammalu Upernavimmut upernaakkut umiarsuit qaleralinnik 

aallertut nioqqutissanik usisalernissaat Royal Greenland-ip aamma KNI-Pilersuisup 

ikioqatigiisinnerisigut Naalakkersuisut sulissutiniarpaat?  

 Kullorsuarmi umiarsuarnut talittarfik pioreersoq atorneqanngitsoq Naalakkersuisut 

qanoq aaqqiiviginiarpaat? 

(Inatsisartunut ilaasortaq Jens NapãtôK´, Partii Naleraq) 

 

Tunngavilersuut: 

Silaannaap kissatsikkiartorneratigut piffinni amerlasuuni sikuerutiaartalerpoq, tassanilu 

eqqumaffigisimavarput Tasiilaq aammalu Ittoqqortormiut pilersorneqarnikkut 

periarfissagissaarnerulernerat, nioqqutissanik nutaanik pajunneqartalernissaamut. 

Partii Naleqqamiit Naalakkersuisunut kaamattuutigissuarput ukiuni makkunani nunatta 

avannaanut upernaakkut umiarsuit qaleralinnik aallertarmata useqaratik, naak RG aamma 

KNI-Pilersuisoq suleqatigiilluarnerugaluarpata immaqa inuussutissanik nutaanik naatitanillu 

nutaanik il.il. usitinneqarsinnaagaluartut, aamma taamaalilluni tamanut akikinnerpaamik 

iluaqutaanerpaamillu aaqqiisoqartassagaluarpoq. 

Kullorsuarmi qangaanerusoq talittarfiliortoqarsimavoq qiqertannguami nunamut soorunami 

attveqanngitsumi, ullumikkut soorunami atorneqanngilaq, nunamut attaveqanngilluinnar-

mat. Naalakkersuisut tamanna qanoq aaqqiiviginiarnerat tusarusunnaqaaq. 

Kissaatigaara apeqqutima ullut sulliviit naliginnaasut qulit iluanni akineqarnissaat. 

 


